
Pusu ndaan gnguwan

Kari rudan ta cbeyo cbeyo riyung ka nii, msbleyaq bale seediq daha ka
camac muudus bobo dheran ciida, ini geepah ma ini osa Imiqu ka seediq
duri mesa. Kiya ini osa meepah neepah ka seediq cbeyo, phmaun daha
kingal bale pusu macu ka ssiyo rhengun sapah, gmlahang naq pusu macu ma
ini sdlingi rngedi. Netun so phpure macu peni na, kmetuy kingal bale demux
macu ma psaun daha ribo, mbuwa macu de stenge ribo kana ido macu di.

Nigan duri, ini osa Imiqu ka seediq, netun so mkmekan hei camac,
mosa Imawa camac. Ini gbsiya, asi eyah mheyu rhengun sapah ka
camac. Kiya blebil kingal uban camac ka seedig, bungun na btuku han, ini
gbsiyag, rwahun na btuku de, asi lux stenge hei camac ka bobo btuku di.

Ani rabang ka gaya ncbeyo nii! Nigan kingal seediqg mbserux, wada na
asi bbili ka demux macu, haun na phpure ribo. Mbuwa beras macu ciida,
mosa rmaguh gemuk ribo kii. Muwa lux peeyah ribo mesa, “Pic! Pic! Pic!”
Ma mgpuruc kana beras macu di. Sklui paru gmita mgpuruc macu ka seediq
mbserux kii. Ani na huwa kesun Imiwag kana puruc we, uka na knkelan
Imiwaq duri. Kiya hmiti kari ka puruc “Yamu seediq peni na, kndalax bobo

nii, asi namu naq mbgerus gmeepah, kiya meekan namu dhenu” mesa.

Nigan nana, wada daha skruwa so kiya ka camac duri. Nigan kingal
seediq sqquru riyung, Imngelung mkmekan kklegan so hei na camac. Kika
Imawa camac ciida, asi eyah mheyu rhengun sapah ka camac, mqaras
mangal yayu, asi na kreti ka hei camac kii. Inu di, sdrara hei camac ciida,
wada trrengac gdurig remux Imiqu ka camac di. Hmiti kari seediq ka camac,
“Yamu seediq, kndalax bobo nii, ani namu naq splawa camac ge, uxe meyah
mheyu rhengun sapah namu di; asi ka moda tdiyan pako kana hei namu de,
meekan namu dhenu” mesa.

Kiya ani betag saya, mdrumuc mhuma paye ka seediq, mhada hei paye
de yyahun mekan puruc ka demux paye, kika mosa Imiwaq puruc neepah
paye ka seediqg di. So mkmekan wawa camac seediq de, asi ka mosa tmlenga
Imiqu ka rseno, kiya nigan napa daha dhenu. Wada so nii ka pusu ndaan

gnguwan rudan ta cbeyo mesa.

